70 Congregare 
Triplex est congregacio: infima, media, supprema. 
Infima est inferno vbi congregantur mali
 cum malis, sicut palee et ligna ad comburendum, Ezech. 22[:21]: Congregabo vos, et succendam vos in igne furoris mei. 
Media est in hoc mundo vbi congregantur mali cum bonis, sicut palee cum granis zizannia cum tritico ante ventilacionem aree, Psal. [61:9]: Sperate in eo, omnis congregatio populi. 
Supprema est in paradiso vbi congregabuntur boni cum bonis, sicut amici ad conuiuium, Matt. 24[:31]: Congregabunt electos eius a quatuor ventis. Et Matt. 13[:30]: Triticum autem congregate in horreum meum. Isto modo congregati sunt principes populorum cum Deo Abraham, Psal. [46:10]. 
Fit, autem, quandoque in bonum, quandoque in malum. In bonum ut Matt. 18[:20]: Ubi duo vel tres congregati fuerunt in nomine meo, in medio eorum sum. Hic nota quod dicit se, Deus, in medio bonorum fore quia cum virtus consistat circa medium, secundum Philosophum in Ethicis, non est mirum si summe virtuosus ac largitor virtutis sic in medio virtuosorum nempe mediator Dei et hominum, [1 Tim. 2:5]. Habet medium qui intus est in medio ductorum, resurgens stetit in medio discipulorum, Joan. 20[:26]. Medius ad iudicium veniet se gregando hedos ab ignis, Joan. 15[:6]. Et sicut discipuli leguntur congregati /f.21vb/ propter metum Iudeorum, sic et nos propter metum demonum. Nam et demones timent congregatos in nomine Domini. Figura ad hoc [2] Macc. 12[:32-37], vbi congregatis sub Juda in nomine Domine vicerunt Gorgiam cum suis. Exemplum falco non audet inuadere grues congregatos, set vni soliuagium, ita nec diabolus.

Vnde et populis deplorans disgregacionem Iudeorum, Matt. [23:37-38] dicit quoties volui congregare filios tuos, quemadmodum gallina congregat pullos suos sub alas, et noluisti? Ecce relinquetur, etc. Glossa, dicit ibi quod gallina est auis pia circa pullos quia sub alis fouet contra milluum. Tenetur ex dolore pullorum. Egerat plumam deponit plus pullos quam se pascit ipsos; inuento cibo, vocat et congregat, pro pullorum defensione forciori se exponit. Et sic sub alis congregati sunt tuti discipuli rapiuntur. 
¶ Nam vbi plures congregantur incedunt securius, resistunt forcius, conuiuuntur iocundius, Eccle. 4[:9]: Melius est duos esse simul quam unum. Nam auis soliuaga uel est rapax ut accipitur uel amisit comparem ut turtur, sic sepe religiosus singularis uel rapax est detrahendo ceteris uel amisit sponsum, id est, Christum, quia Eccle. 4[:10]: dicitur Ve soli. Iccirco in oblivione Domini, fuit par turturum non sola turtur, Luc. 2[:24]. 
¶ Item, sola candela facile extinguitur et vnica apes non facit fauum. 
¶ Fit eciam aliquando congregacio in malum, ut Eccli. 31[:3]: Laboravit dives in congregatione substantie sue, set Luc. 13[:34], ab eo qui sibi soli voluit congregare que fuit. Que autem congregasti cuius erunt, quasi dicens, congregata a te non erunt tibi ad requiem, nec ad saturitatem, quia dicitur Eccli. 14[:4]: Qui coacervat ex animo suo injuste, aliis congregat, et in bonis suis aliis luxuriabitur. Et Haba. 2[:9]: Ve qui congregat avariciam malam domui sue, ut sit in excelso nidus ejus, et liberari se putat de manu mali! 
Vnde, Bernardus, vtinam congregata tantum perirent et non congregator eorum tolerabilius foret in sudore labori. Perituro, secundum naturales, taxus cum compare suo congregat in estate. Vnde, viuant in hieme set contra hiemem timens sibi ne congregata non sufficiant vtrisque expellit de fouea comparem suum qui sic fame moritur. Sic diabolus congregat multa in mundo vna cum homine cupido quasi cum compare suo preter Deus necessitates futuras, set omnibus congregatis diabolus expellit hominem per mortem cum nichil remanet, Psal. [38:7]: Thesaurizat, et ignorat cui congregabit ea. Item, Eccle. 2[:26]: Peccatori dedit Deus afflictionem et curam superfluam, ut addat, et congreget. Et Exod. 16[:18-30], legitur quod qui congregauerunt de manna plusquam potuerunt edere, computruit scatens vermibus, set illud quod colligebatur pro sabbato uel ad reponendum coram Domino non computruit. Sic illa que non congregantur pro Sabbato, id est, pro require futura in celo uel ad reponendum coram Domino in archa, id est, in ecclesia, illud manet incorruptum nec corrodetur a verme consciencie; illud quod non
 necesse est corroditur.

